ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	
1. ՀՀ արդարադատության նախարարություն
	18.02.2026թ.

	
	N /27.3/7445-2026

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման լրամշակված նախագծի 4-րդ կետի համաձայն՝ (…): Եթե անձն ունի սոցիալական ապահովության հաշվով վճարվող գումար, ապա ընտրվում է այդ գումարը վճարող բանկը, հակառակ դեպքում բանկն ընտրվում է ծրագրային մոդուլի կիրառմամբ՝ պատահականության սկզբունքով՝ հաշվի առնելով տվյալ բնակավայրում անկանխիկ եղանակով նպաստ կամ հրատապ օգնություն ստացող ընտանիքների թվի համամասնությունները՝ ըստ նպաստ կամ հրատապ օգնություն վճարող այն բանկերի, որոնք սուրհանդակային ծառայություններ մատուցելու լիազորություն ունեցող կազմակերպության միջոցով իրականացնում են նպաստ ստացող անձի՝ բանկի հաճախորդի (բանկային հաշվի տիրոջ) իրավունքներ ձեռք բերելու, քարտի ակտիվացման համար անհրաժեշտ գործողությունները։ 
	Սույն դեպքում, նկատի ունենալով, որ նախատեսված կարգավորումը վերաբերում է ինչպես նպաստին, այնպես էլ՝ հրատապ օգնություն ստանալուն՝ առաջարկում ենք «նպաստ ստացող անձի» բառերը փոխարինել ենք «նպաստ կամ հրատապ օգնություն ստացող անձի» բառերով։
	Ընդունվել է:


	
1. ՀՀ արդարադատության նախարարություն 

	11.02.2026

	
	N /27.3/5889-2026

	1. «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետի բ․պարբերությամբ նախատեսվում է ուժը կորցրած ճանաչել ՀՀ կառավարության 2014 թվականի հունվարի 30-ի թիվ 145-Ն որոշման 8-րդ հավելվածի 19․1-ին, 19․3-րդ, 19․4-րդ, 20-րդ, 47-րդ, 48-րդ, 53-րդ, 54-րդ, 56-րդ, 60-րդ, 60․1-ին, 60․2-րդ կետերը և 9-րդ, 10-րդ և 12-րդ ձևերը։ 
Այս կապակցությամբ հարկ է նկատի ունենալ, որ ՀՀ կառավարության 2014 թվականի հունվարի 30-ի թիվ 145-Ն որոշման 8-րդ հավելվածի 47-րդ կետի համաձայն՝ նպաստի և հրատապ օգնության կանխիկ վճարման ցուցակները (այսուհետ՝ վճարման ցուցակ) կազմվում են էլեկտրոնային տարբերակով՝ գնահատման համակարգի կենտրոնական տեղեկատվական բազան շահագործող կազմակերպության կողմից (այսուհետ` կազմակերպություն)` տարածքային կենտրոնների տրամադրած ամենամսյա տեղեկատվության հիման վրա:
Վերոնշյալ դրույթից բխում է, որ տվյալ կարգավորմամբ սահմանվել են նպաստի և հրատապ օգնության կանխիկ վճարման ցուցակների և գնահատման համակարգի կենտրոնական տեղեկատվական բազան շահագործող կազմակերպության կրճատ անվանումները, և նույն հավելվածի այլ կետերում հետագայում կիրառվում են կրճատ տարբերակը։ Նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասը, համաձայն որի՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը՝ գտնում ենք, որ համապատասխան ձևակերպումների կրճատ տարբերակն անհրաժեշտ կլինի սահմանել այն կետում, որտեղ այդ ձևակերպումները կկիրառվեն առաջին անգամ։
Բացի այդ, հարկ է նկատի ունենալ, որ նախատեսված փոփոխության արդյունքում պարզ չէ, թե ինչպես և ինչի հիման վրա է ձևավորվելու վճարման ցուցակները։
1. Նախագծով նախատեսված փոփոխությունների և լրացումների հետ միաժամանակ, առաջարկում ենք դիտարկել ՀՀ կառավարության 2014 թվականի հունվարի 30-ի թիվ 145-Ն որոշման 8-րդ հավելվածի 36-րդ կետում «Պետական նպաստների մասին» Հայաստանի Հանրապետության օրենքի 19-րդ և 21-րդ հոդվածներին կատարված հղումը՝ նկատի ունենալով 2024 թվականի հոկտեմբերի 24-ի «ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՕ- 407-Ն օրենքի 8-րդ հոդվածը, որով Օրենքի 19-րդ և 21-րդ հոդվածներն ուժը կորցրած են ճանաչվել։



















1. Նախագծի 1-ին և 2-րդ կետերում կիրառվում է «(այսուհետ՝ Որոշում)» ձևակերպումը, իսկ 4-րդ կետում «Որոշումներ» ձևակերպումը։ Հստակություն ապահովելու նպատակով՝ անհրաժեշտ է 2-րդ կետում «(այսուհետ՝ Որոշում)» բառերը փոխարինել «(այսուհետ՝ Որոշում 1)» բառերով, իսկ 4-րդ կետում «Որոշումներ» բառը՝ «Որոշման և Որոշում 1-ի» բառերով։
1. Նախագծի 2-րդ կետի 3-րդ ենթակետի ա․ պարբերությունում «5-10-րդ մասերը» բառերն անհրաժեշտ է փոխարինել «510-րդ մասերը» բառերով՝ նկատի ունենալով ՀՀ կառավարության 2025 թվականի հունվարի 9-ի թիվ 27-Ն որոշման հավելված 4-ի 24-րդ կետում կիրառվում է «հոդվածի 510-րդ մասերը» բառերը, ինչի արդյունքում կառաջանա ինկորպորացման անհնարինություն։

	1. Ընդունվել է:
Նախագծի 1-ին կետի 2-րդ ենթակետի բ․պարբերությունը խմբագրվել է, ինչպես նաև ենթակետը լրացվել է գ. պարբերությամբ:


































1. Չի ընդունվել:
Համաձայն «Պետական նպաստների մասին» օրենքում փոփոխություններ և լրացումներ կատարելու մասին» ՀՕ- 407-Ն օրենքի (այսուհետ՝ Օրենք)15-րդ հոդվածի 1-ին մասի՝
Օրենքն ուժի մեջ է մտնում պաշտոնական հրապարակմանը հաջորդող օրվանից և գործելու է Կառավարության որոշմամբ սահմանված ժամկետներում` Կառավարության որոշմամբ սահմանված մարզում կամ մարզերում, որից հետո՝ Հայաստանի Հանրապետության ողջ տարածքում: Համաձայն վերոգրյալի՝ ՀՀ կառավարության 2014 թվականի հունվարի 30-ի N 145-Ն որոշումն ուժը կորցնում է մասնակի` Կոտայքի և Սյունիքի մարզերում 09.01.25 N 27-Ն որոշման 23-րդ կետի 1-ին ենթակետի համաձայն, իսկ Արարատի, Արագածոտնի, Արմավիրի, Լոռու, Գեղարքունիքի, Շիրակի, Վայոց ձորի, Տավուշի մարզերում և Երևան քաղաքում նույն կետի 2-րդ ենթակետի համաձայն: 
1. Ընդունվել է:




1. Ընդունվել է:


	
3. ՀՀ բարձր տեխնոլոգիական արդյունաբերության նախարարություն

	31.01.2026թ.

	
	N 01/15/634-2026

	Ի պատասխան 2026 թվականի հունվարի 21-ի Ձեր թիվ ԱԹ/ԱՀ-2-3/1799-2026 գրության, ուսումնասիրելով «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ նաև՝ Նախագիծ)՝ առաջարկում եմ Նախագծի 2-րդ կետով ուժը կորցրած ճանաչել նաև Հայաստանի Հանրապետության կառավարության 2025 թվականի հունվարի 9-ի N 27-Ն որոշման 5-րդ կետը, քանի որ Նախագծի 3-րդ կետով արդեն իսկ նախատեսվում է ուժը կորցրած ճանաչել Հայաստանի Հանրապետության կառավարության 2014 թվականի ապրիլի 23-ի N 495-Ն որոշումն ամբողջությամբ:
	Չի ընդունվել։ 
ՀՀ կառավարության 2025 թվականի հունվարի 9-ի N 27-Ն որոշման 5-րդ կետով նախատեսված լրացումը կատարվել է 2025 թվականի հունվարի 9-ին և նշված կետն ուժը կորցրած ճանաչելու անհրաժեշտություն չկա: 

	
4. ՀՀ տարածքային կառավարման և ենթակառուցվածքների նախարարություն

	03.02.2026թ.

	
	N ԴԽ/15.3/3163-2026

	    Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին ՀՀ կառավարության որոշման նախագծի փաթեթը (այսուհետ՝ Նախագիծ) քննարկվել է ՀՀ տարածքային կառավարման և ենթակառուցվածքների  նախարարությունում և մարզպետների աշխատակազմերի հետ։
Քննարկման արդյունքներով Ձեզ ենք տրամադրում Նախագծի վերաբերյալ ՀՀ Վայոց ձորի մարզի   Եղեգնաձոր համայնքի առաջարկությունները և դիտողությունները։
   Միաժամանակ հայտնում ենք, որ Երևանի քաղաքապետարանի աշխատակազմից դեռևս տեղեկատվություն չի ներկայացվել։ 
   Վերջինիս կողմից տեղեկատվություն ստանալուց հետո այն լրացուցիչ Ձեզ կներկայացվի։
	





	
















Ընդունվել է ի գիտություն։ ՀՀ աշխատանքի և սոցիալական հարցերի նախարարության կողմից մշակվել և պաշտոնական շրջանառության մեջ կդրվի ՀՀ կառավարության որոշման նախագիծ, որով կսահմանվի նաև տեղաշարժման սահմանափակումներ ունեց անձանց բանկեր՝ պարտադիր ներակայանալու պահանջի խնդրի կարգավորումը։
Ընդունվել է ի գիտություն։
Ներկայացված դիտարկումը հիմնավորված չէ:







Չի ընդունվել:
Նախագծի ընդունումը բխում է 2025 թվականի նոյեմբերի 6-ին կայացած ՀՀ կառավարության N 44 նիստի ժամանակ ՀՀ վարչապետի կողմից տրված հանձնարարականի և 17.12.2025 թվականի ՀՕ-482-Ն օրենքի կատարման պահանջներից։
Միաժամանակ, անապահովության հիմքով տրվող աջակցությունները (անապահովության նպաստ, ընտանեկան, սոցիալական նպաստ, հրատապ օգնություններ) անկանխիկ եղանակով ստանալու պարագայում կգործի նաև հետվճարի մեխանիզմը:


	ՀՀ Վայոց ձորի մարզի Եղեգնաձոր համայնք
Ի պատասխան 26.01.2026թ Ձեր N 01/07-2/0452-2026 գրության՝ ներկայացնում ենք մեր դիրքորոշումը՝ Հայաստանի Հանրապետության կառավարության «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» նախագծի 4-րդ և 5-րդ կետերի վերաբերյալ, քանի որ այն շահառուների համար, ովքեր ունեն տեղաշարժման լուրջ դժվարություններ և ապրում են միայնակ, սույն որոշմամբ վերաբերելի աջակցությունների վճարման անկանխիկ եղանակն առաջացնելու է այնպիսի դժվարություններ, ինչպիսիք են.
1.	Շահառու անձը բանկի հաճախորդ դառնալու նպատակով, իսկ այնուհետև նաև յուրաքանչուր տարի, պարտադիր պետք է ներկայանա բանկ, ինչն անհնար է կազմակերպել տեղաշարժման լուրջ դժվարություններ ունեցող և ընտանիքի այլ անդամ չունեցող անձանց համար:






2.	Հաշվի առնելով այն հանգամանքը, որ աջակցություն ստացող անձանց կամ ընտանիքների համար սույն որոշմամբ վերաբերելի աջակցությունը նրանց միակ ֆինանսական եկամուտն է, այսինքն գումարի մի մասը նա ծախսում է նաև կանխիկ եղանակով, իսկ կանխիկացման համար դժվարանում են բանկեր կամ բանկոմատներ հասնել (հատկապես գյուղական բնակավայրերում բանկեր և բանկոմատներ չկան, իսկ քաղաքային բնակավայրերում դրանք տեղակայված են քաղաքի կենտրոնական մասերում): Միևնույն ժամանակ մեծանում է խաբեությունների կամ դրամաշորթությունների ռիսկը, քանի որ շահառուն անձամբ չի կանխիկացնելու գումարը կամ անձամբ չի կատարելու անկանխիկ գործարքը/գործարքները:
3.	Առաջարկվում է շահառուների որոշակի խմբերի համար սահմանել կանխիկ եղանակով աջակցությունները ստանալու հնարավորության կամ անկանխիկ եղանակով ստանալու կանոնակարգի որոշակի բացառություններ՝ պայմանավորված ֆինանսական կառույցների պահանջներով:
	

	
5. ՀՀ ֆինանսների նախարարություն
	05.02.2026թ.

	
	N 01/34/2186-2026

	Ձեր 21.01.2026թ. N ԱԹ/ԱՀ-2-3/1799-2026 գրությամբ ներկայացված՝ «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն:

	
6. ՀՀ կենտրոնական բանկ
	03.02.2026թ.

	
	N 15.1-07/87-26

	Հայտնում ենք Ձեզ, որ Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի:
	Ընդունվել է ի գիտություն:

	
7. «ՀԱՅՓՈՍՏ» ՓԲԸ
	03.02.2026թ.

	
	N ՀՓ/285-2026

	Ի պատասխան Ձեր գրության՝ հայտնում ենք, որ «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ «ՀԱՅՓՈՍՏ» ՓԲԸ-ն առաջարկություններ և առարկություններ չունի:
	Ընդունվել է ի գիտություն:

